
Inatsisartuni ilaasortaq 

Inatsisartut suleriaasianni § 37, imm. 1 naapertorlugu GEUS-imut tunngasunik Naalak
kersuisunut apeqquteqarsimavutit. Suliassaqarfinnit akineqartussanngorlugit apeqqutit 
innersuunneqarsimapput. 

Apeqqutit: 

1. Sulisut qassit, ilanngullugit ujarassiuut, GSG-mit atorfinitsinneqassasut 
naatsorsuutigineqarpa (GeoSurvey Grønland)? 

Akissul: 
GSG Inuussutissarsiornermut, Aatsitassaqarnermut Suliffeqarnermullu Naalak
kersuisoqarfimmi geologiskimik immikkoortoqarfimmik aallaaveqartumik ilan
ngussornissaa naatsorsuutigineqarpoq. 40-t tikillugit sulisoqalersillugu, taak
kunanit ilisimatusartutut suleqatit 25-usut, teknikkikkullu-allaffimmi sulisutut 15 
missaat, tamakkiisumik piginnaasaqalersinnissaat naatsorsuutigineqarpoq. 

2. Ukiumut qanoq akeqassava GSG-p ingerlannera (ingerlatsineq aamma ilisi
matusarneq/suliniutillu) - aamma iIIutassaanut sulisullu inissaannut ani
ngaasartuutit qassiussappat? 

Akissul: 
GSG tamakkiisumik atuuffeqaleruni ingerlatsinermut 40 mio. kr.-nik ani
ngaasaliiffigineqarnissaa naatsorsuutigineqarpoq, taakku qaavisigut suliniutinut 
11,5 mio. kr.-nik aningaasaliisoqarluni. Maannakkut Inuussutissarsiornermut, 
Aatsitassaqarnermut Suliffeqarnermullu Naalakkersuisoqarfimmi geologiimik 
immikkoortoqarfianut ingerlatsinermut aningaasaliissutaapput 8,0 mio. kr.-t, 
suliniutinullu maannakkut aningaasaliissutaasut 11,5 mio. kr.-ullutik. Taamaalil
luni isertitanut annertusisanut sianiginninneq sioqqullugu annertusisamik anin
gaasaliissutit pineqartut 32,0 mio. kr.-ussapput. Aningaasaliissutiniipput illunik 
ingerlatsinermut aningaasartuutit. Sulisunut inissiat Namminersorlutik Oqartus
san it agguaassassaasut ilagissavaat. 

3. GEUS-p ingerlataanik tigusiniarnermut atatillugu Naalakkersuisut kissaataan
nut ilaavoq, paasissutissanik katersuivimmik pilersitsinissamut kissaa
teqarneq. KNR-p oqallitsitsinerani Inuussutissarsiornermut Atsitassanullu 
Naalakkersuisup peqataaffigisaani, Naalakkersuisup oqaatigaa paasissutissa
nik katersivimmut kikkulluunniit aallersinnaatitaassasut. Eqqorpa uulia
sioqatigiiffiiit/aatsitassarsioqatigiiffiit taamatullu ilisimatusarfiit nunarput pil
lugu paasissutissanik aallersinnaassammata (imaani nunamilu) ulloq taanna 
paasissutissat, paasissutissanik katersivimmut anngunniariartut? 

a. Taamaassimappat taava sooruna taama pingaartigisoq GEUS-p ilaata taas
suma tigunissaa, paasissutissat pineqartut pillugit ullumikkut GEUS-imut aa-

sinnaareeratsigit? 

Akissul: 
Uppernarsarneqarsinnaavoq, suliffissuaqarfiit ilisimatusarfiillu paasiniaasaannut 
tunngaviusut ullumikkutut tunngavigineqartut ingerlatiinnaarneqassammata. 
Imaappoq, paasisussutissat sukkulluunniit aaneqarsinnaapput periarfissaatitaa
sut malillugit, taamaattorli niuernernerup iluani suliat ingerlanneqartut pinnagit. 

Nunatsinnit nunamut paasissutissat tamarmik GSG-mi tunngaviligaassapput, 
paasissutissanillu katersivinni katersarineqassallutik. Tassaapput inger
latseqatigiiffinnit, ilisimatusarluni angalanernit pisortanilu oqartussaasoqarfinnit 
paasissutissat katersat. GSG aamma paasissutissanik nammineq ka
tersaqarsinnaavoq, soorlu paasissutissat katersat tamaasa assilineri GSG-mut 
tunniuttussaassallugit Kalaallit Nunaannut tikissinnaatitaanermigut ilisimatu
sarsinnaatitaasunik ilisimatusarnikkut sullissisarfiit allat suleqatigalugit. 

GSG-p aamma ujartuilluni qillerinermit katersat toqqortaralugillu aqutarivai. Ka
laallit Nunaat pillugu nunamut ilisimatusarnikkut paasissutissanik tutsuiginartunik 
pitsaassutsimikkullu isumannaakkanik inuiaqatigiit, suliffeqarfiit innuttaasullu at
taveqarnissaannut isumannaarinissaq GSG-p suliassaraa. 

Paasissutissat paasissutissanik katersivinnut inissinneqaraangamik tamarmik 
kikkunnut tamanut ammaneq ajorput, uuliamut aatsitassanullu paasissutissanik 
akuersissutini piumasaqaataasuni isertuusseqqusinissamik piumasaqaa
teqartoqartarmat. Paasissutissat isertuunneqarunnaaraangata paasissutissat 
ilaat killeqanngitsumik atorneqarsinnaassapput, paasissutissallu allat iluanaarni
utaasutut piumasaqaateqarluni pisiarineqarsinnaassallutik. 

Akissut 3a: 

Kalaallit Nunaanni aatsitassaatini neriunaartuut, sermeq imerlu pillugit 
siunnersuillunilu ilisimatitsinerit tassaapput inuiaqatigiinnut paasissutissat 
pisariaqartut tusarliunnerisigut geologiimut tunngatillugu paasisaqarnissap 
siuarsarnissaani suliassat pingaarnerit ilaat. Nunap aatsitassaataanik 
sunniuteqarluartumik piujuartitsisumillu aqutsinermut nunamik sammisalittut 
iIisimasat atorneqarnissaannut GSG suliaqarluni ilapittuuteqassaaq. 
Aatsitassanut tunngassuteqartunik apeqqutinik pisortani oqartussaasunut GSG 
geologiskimik siunnersuisassaaq, aammalu suliassaqarfiup taassuma iluani 
oqartussaasut suliassaasa isumaginerini peqataassalluni. GeoSurvey 
tassaassaq naalagaaffigisami geologiskimik paasissutissaqarfik, taamatullu 
piginnaasaqarnermigut oqartussaaffinnut, ilinniagaqarfinnut, suliffeqarfinnut 
namminersortunullu paasissutissanik ilisimasanillu atugassiissalluni, 
pilerisaarinertut aamma aningaasarsiutaasutut piumasaqaateqarluni ilusiltttut 
ilisimatsitsinertut inissisimavimmi, kiiisalu nunani tamalaani ilisimatusarnikkut 
soqutigisaqaqatigiinnik ataqatigiissaarissalluni. Anguniakkanik taakkuninnga 
suliaqarsinnaaniarluni geologiskimik paasissutissat Kalaallit Nunaanni 
tunngaveqartinneqassapput. Soorlu Pinngortitaleriffik nunattinnut 
inissinneqarmat siunerlarineqarpoq ilisimaneqalersimasut Kalaallit Nunanni 
pigiinnarnissaanut aammalu ilisimalikkat ineriarlorsinnissaannut periarfissillugit. 
Taamaalillutik suliffissuaqarfiit ilisimatusarfiillu avatangiisii toqqaannartumik 
atassuteqatigiinnissat suleqatigiilluarnissaallu pisinnaalissalluni. Taamaalillutillu 
suliffissuaqarfiit sukkanerusumik sunniuteqarluarlumillu ilisimatusarnikkut 
misissuinerit iserfiginerullugit katersorsinnaalluarnerullugillu 

periarfissaqalissallutik. Taamaaliornikkut piffiit ilaatigut sammisaqarfiutsitsisuni 
paasiniakkat malinnaaffigineqarsinnaallutik missisuinerup iluata ingerlanerani. 

4. Inuussutissarsiornermut Aatsitassanullu Naalakkersuisup KNR-mi oqallitsitsi
nermi aamma oqaatigaa "pissusissamisoortoq" GEUS-ip tigunissaa. lIumut 
taannarpiaq kisiat Inuussutissarsiornermut Aatsitassanullu Naalakkersuisup 
GEUS-p tigunissaanut tunngavilersuutigaa - imaluunniit tigusinissaq allanik 
pissutissamisoortumik iluaqutissartaqarpa? 

Akissut: 
Nunami geologiskimik paasissutissanik tamakkiisumik piginnittuunerup pilersin
nissaa Kalaallit Nunaata aatsitassarsiortutut naalagaaffittut ineriartortinnissaanut 
Naalakkersuisut tam anna pissusissamisoortutut alloriarnertut isigaat. Paasissu
tissat tamakku ujartuilluni suliarisat inerikkiartortittuarnissaannut, aammalu suli
niutinik nutaanik ujartuisartutullu ingerlatseqatigiiffinnik aggersaaniarnernut 
tunngaviupput. Aammattaaq geologiskimik misissuisoqarfik tassaavoq ilisima
tusarnikkut suliffeqarfik, akissarsiarissaartunik sulisoqarfiusoq - tassaalluni nu
natsinnit sulisartunik ilinniagaqarluarsimasunik aggersaanissamut attassinissa
mullu tunngaviusoq. 
GSG aatsitassanut tunngassuteqartutut pissutsinik pisortani oqartussaasunut 
geologiskimik siunnersuuteqartassaaq, aammalu suliassaqarfiup taassuma ilu
ani oqartussaasutut suliassat isumaginerini peqataasassalluni. Tamakku sania
tigut GSG naalagaaffigisami geologiskinik paasissutissaasiviussaaq, pilerisaari
nertut aammalu iluanaarniutigalugu piumasaqaateqarnermik iluseqartunik ilisi
matitsinermik inissisimaffimmi oqartussaasunut, ilinniagaqarfinut, suliffeqarfinnut 
aamma namminersortunut paasissutissanik ilisimasanillu atugassiilluni. 

Naggasiutigalugu GSG-p aamma naalakkersuisoqarfiit pingaarutillit GEUS-imik 
pitsaasumik ilorraallu tungaanut suleqatigiinnerup ingerlateqqiiniarnerat 
erseqqissaavigineqassaaq, ilanngullugu 2014-ip naanerani atorunnaartussap 
ukiunut tallimanut isumaqatigiissutaasup sivitsorneratigut nutaamik suleqatigiin
nissamik isumaqatigiissuteqarniarlutik. Tassunga atatillugu DeE-mit Pinngortita
leriffimmut ukiuni makkunani aallartisarneqartutut ilisimasaatinik nuussisoqarneq 
innersuussutigineqassaaq. 

Inussiarnersumik inuulluaqqusillunga 

